
				এই পাতাটির মুদ্রণ সংশোধন করা প্রয়োজন। 
Got R বিবিধ প্ৰবন্ধ ।
দ্বারা আরও অধিক মন দিয়া প্ৰাণ দিয়া কৰ্ম্ম সম্পাদন সম্ভবপর, এ কথা অনেকে ভুলিয়া যান। ‘বাপু বাছা।” বলিয়া যে পরিমাণ কৰ্ম্ম পাওয়া যায়, কঠোর শাসনে তাহার অধিক পাওয়া যায় না, এ কথা শ্রুত থাকিলেও উচ্চ-পদ-গৰ্ব্ব-মত্ততা অনেক সময় এ তাৎপৰ্য্য হৃদয়ঙ্গম হইতে দেয় না। অথবা হৃদয়ঙ্গম হইলেও তাহদের এই আশঙ্কা হয় যে অধীনের নিকট সৌজন্য প্ৰকাশ করিলে বুঝিবা তাহদের পদমৰ্য্যাদার অবমাননা হইবে। র্তাহার “সযত্নে ওজন করা বিন্দু বিন্দু কৃপা।” দান করিতে করিতে স্বতঃই মনে হয় বুঝিবা কৃপার ভাণ্ডার শূন্য হইয়া যাইবে, অথবা দিন দিন বুঝি তাহার পদগৌরব নিম্নতম সীমায় অবনমিত হইবে। বাস্তব সম্পত্তির মত সৌজন্য-বিতরণে দাতার এ মহান গুণসম্পত্তি হ্রাস না পাইয়া উত্তরোত্তর উহার প্রভাব বদ্ধিত হইতে থাকেউহার কিরণচ্ছটায় তঁহার জগৎ উচ্ছাসিত হইয়া যায়। রাজ-রাজেশ্বরও সৌজন্য-গুণে বঞ্চিত হইবেন না বলিয়া নহুষ ইত্যাদি রাজার বিড়ম্বন কথা পুরাকালে কল্পিত হইয়াছে। কথিত আছে, চতুৰ্দশ ক্লিমেণ্ট যখন পোপ হইয়াছিলেন, তখন বৈদেশিক দূতগণ র্তাহাকে প্ৰণাম করিলে তিনি প্ৰত্যেককে উহা প্ৰত্যাৰ্পণ করিয়াছিলেন । এরূপ প্ৰত্যাৰ্পণ যে পদ্ধতি-বিরুদ্ধ, তাহা তাহাকে জ্ঞাপন করায় তিনি এই উত্তর দিয়াছিলেন যে, “অধিক দিন পোপ হই নাই বলিয়া সৌজন্য ভুলিতে পারি নাই। জর্জ ওয়াসিংটনকে একটি নিগ্রো বালক টুপি খুলিয়া অভিবাদন করিয়াছিল, তিনিও বিনয় সহকারে টুপি খুলিয়া তাহা প্ৰত্যাৰ্পণ করিয়াছিলেন। কোন বন্ধু ইহার কারণ জিজ্ঞাসা করায় তিনি উত্তরে বলিয়াছিলেন যে, সৌজন্য প্ৰকাশে তিনি কাহারও নিকট পরাভব স্বীকার করিতে প্ৰস্তুত নহেন ।
সৌজন্য-প্ৰকাশের নিমিত্ত শিক্ষিত বিনয়ের আশ্রয় গ্ৰহণ করিলে উহা অনেক সময় কপটতা বলিয়া অনুমিত হইয়া থাকে। মিশ্রির ছুরি

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১১:৩১টার সময়, ৩১ আগস্ট ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

